
El 10 de diciembre de 1948, la Asamblea General de las Naciones Unidas aprobó y proclamó

PERÚ Ministerio
de Educación

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

La ciudadana y el ciudadano que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

PEOKIN YOIA

	 Ramatianbo, jaskashamaankin bakebo  kirika axeati 
kopira, jawebokayaki bakebaon onana ixon non onanti jake. 
Bakebaon keenshaman jawekibomeranxon non axeati jake, 
kikinshamani yoyo ati itanribi wishatinin axekantikopi. Ja yoyo 
axon wishatibora bakebaon peoti jake jaton itinkoxon. Jainxon 
wetsa wishabo yoyo akinboribi. Jaweshamanki yoyo akaskanai 
jara bakebaon yoyo ati jake, jainoax axenoxon.

	 Nato yoyo ati kirika, Programa de Formación de Maestros 
Bilinguisnin pikoa riki, non jaweki itan wetsa join yoyo ikai jonibaon 
jawekiribi bakebaon onanti shinaman. Nato kirikain yoyo ati 
onanxonra, bakebaon wetsa kirikabires moa yoyo ati itan wishati 
atipanti iki.

	 Wetsa shipibo axeamisbaonribi tsinkitiainxon oina riki nato 
kirika, jaton shinan meniabo biaketanxon wishakin pontea 
ninkatibires itikopi. Irake noa akinkana, jakopira non joinbiribi yoyo 
ati itan wishatinin non aboresai.

¿MIAKI INOBO ONANKASAI?

Jarake mesko ino, natobo: 
wiso ino, joshin ino itan pore 
ino. Wiso ino xeni riki koshiti,
jawen rani riki mechati.

Inora niimeran jake.
Wiso inonra keokin mai
shakonai. Wiso ino riki onsà,
pimis ikax.

NOKON KOROBAWA

Nokon korobawa, metsa korobawa,
yankonshaman yoraya, nii peikeska;
maxen reshinashoko, yapan-ewa itain,
janbiki metsata.

Bimi piananbiki, oken tanxabekoni,
ebe yoyo ikasi, ninkakonshamankasi.
Neno iiwanira, chepan-ewa itain,
sen manekainke, janki joi boiki,
nokon joi boiki, korobawashokotsi.

¿MIAKI JOSHIN CHOPA KENEATI 
ONANKASAI?

Ja atibo:

pokoti xakà					     joxo chopa

wiso mano					     tawa xepan

Jaskaakin ati:

Rekenpari, pokoti xakà besheakin xateti iki. Japekao, kenti 
onpaxyaton xakà napoxon shokores yasanai. Moa jene 

joshin iketian kobianti iki. Tsosinkaina 
oinxon boteai,  botexon xakabo 
nebiti iki. Matsiketian pokoai, 
manxanai chibamakin chopa 
pokoai. Pokò joshinshaman riki moa 
keneati jakon. Jaskara iken wiso 
mano motsai, serochaashama 
itiakin. Chopa jakonshamaakin 
peanxon tawa xepan bixon keneai. 

Manon aka manxanketian patsatai. Jaskaaxon ati riki joshin 
rakoti iamax chitonti keneakin.

¿MINKI ONANA TSOARIN?
SHINANXON YOIWE

Ea riki yosmakeska
nokon koshi mekeax.
Nokon piti riki bokon
xama. Bokon
poyaman paniaxra
ea oxai.

Miatsi iki baketianbi
pore tari saweni, nami
pikas, betitanishama.

¿Tsoarin ea?

¿Tsoarin?

ROOKAN JONI KISHPIMANI

Joninronki aka iki roo bake bixon aniakin.
Moa yosi iketianronki jawen neten raana iki.
Raani basi pekaoronki joni niimeran kaa iki
yoina benai.

Moa ocho kaa iketianronki rabe inon
bechitena iki. Inobo jakikiranai oinax
chitipatankainaibironki aka iki pekaorixon
yatanxon metsonbainkin. Ishtokinai
oinaronki ika iki, roo bene aniosiki
ja metsonax ishtoi.

Moa ocho kax jawen paranta wai ochoma
chankata iki. Jainxon oinaki ika iki
jan aniani roo beneki. Jaskaaxonronki joni inobaon piti 
ikenbi rookan kishpimanike.

Charomashi, Octubre 20, 2019
Tita Reshin Kena

Paoyhán.

		  Tita Kenà:

		  Miaki jawekeskatani iki, jakontani mia ipainon riki, 
noara neno jakontaniribi ikanai.

		  Kirika akai bakexontakobaonra non shinanke, 
min mapò akai oinax axei kati. Mapò ati onamabo ikax 
miomea axekasi riki noa. Nonra ninkake mia mapò atin 
menionra, jakopira non keshanai mia shinan kanoxon, 
wetsa bakishra noa kai. Ichashaman mapò tsamanxon 
noa manawe.

		  Jaskaakin mia yoitananra ea moa kapariai.

						      Kabano

					               Chonon Kate

MATOSH

Eara niai yameres piti benai,
netenra ea oxabaitai.
Nokon xobo riki mai chichò.
Xobonkora eabicho jake,
papaoma itan titaomakeska.

MARI 

Jene beai ninkataxra ea benxokatai.
Enra tapan akai. Ja akin jiwi reraa
ikai ¡raax, raax, keroonn...! iriti.

Jaa tapamanra jenetia napo
nokon bakeboya jainoax nokon
atsaxeati chomoya ea peyakai.

JANBIROKOTI

Eara kai, onora kai 
kaira kai, orira kai; 
moara kai, oara kai.

Kainra noyai, noyarai kain,
koinmeran kai, kainra kai.
Karai kai, koinmeran noyai
kainra kai, jainra kai.

Xawanwaran, waran ani,
tita Maran waran xeati;
Xawan papan waran xeani.

ATAPA BETAN OCHITI JOIN TANANI
Westiora yamekirironki ochitinin atapa bene
neskaa iki: -mia riki jatibitian nete xabataitian
keoti jatsan, jakon oxatima. Mato koiranshini
matsin aka oxakainkenbi akai min ea ratereskin.

Jatianki atapa benen kopikin yoishokoa iki:
-min ea jaskaayamawe, miakaya iki yantankainaibi
joo, joo iki peokotax, janbires neteai. Min
oxanyama iwani oxaketian, nokon ibo ocho kai
ibaketian, moa nete xabataitian jaa jishten aki ikai 
ea keoti, aka iki.

¿MINKI ONANA TSOARIN?

Mia jonitsi iki mapo tonko, 
bero tonko, jana manxan, 
xeta chorish, tachoshoko 
ikaxbi mawamis.

Ea riki xetaya ikaxbira
ea kexaoma iki.

Ea riki booya ikaxbira
ea mapooma iki.

Baketianra ea yankon
chopan rakawata iki.

¿Tsoarin?

¿Tsoarin ea?

NORTEAMERICA IKAIN JONIBAON
JASKAAXON JAWEKI BOKATIKANAIBO

Norteamerica ikainra noakeska wetsa join yoyo ikai
jonibo jaribake. Jaabaonronki akatikanai trabois
akanaitonin jaton jaweki bokin. Trabois akanai riki
rabe jiwi nenke wirish. Ja rabe jiwironki akatikanai
yoina kaxonko koshkinki, benkex maiki pakea.

Jakironki jonibaon jaton jaweki nexakatikanai
pakenaketian. Icha baritiaronki jaskaaxon ochiti
ninimapaokatikanai. Jaskara aakanaibironki Europa
jonibaon kabayo américa ikain boketian
kabayo bomakin peokanike, moa ochiti bomayamakin.

¿JAWE IKIAI YANTAN MAIN?

Ea riki yantan main
jakopira yantanres
ea pikotai.
Mia oinaxra ea
bero joxoax
chitichitishamanai.

Nato riki yantan
main.

SHAA RAO TAPOMAN

Shaa rao tapoman
nokon kaya boai
enbiki benaxon
nokon kaya bomai.

Eakaya amawe,
min shinantanikin
ea bewainiwe
nokon tsabe, tsabe,
nokon tsabeshokotsi.

NIIMERAN JAA YOINABO

¡Noara moa keyokanai!
Noa reteyamawe, mato
ikaikeskaribira noa
kaikasai.

yama
yamabiresake
non jawekiati
bimibo.

¿Jaweshokoki
maton piaa?

Eara kikin
kachio kai
pani bimi
benai.

JONIN MANANXAWE TOO ANI

Jonironki kaa iki koma keokeotai too aki. Kakin oinaki
ika iki koma kawani, jaaki jonin too aka iki ¡tooo...!
rani koinritiakin.

Koma bii ishtokainxon oina ika iki ranibichores
tsamata. Jainxon ninkata ika iki aex, aex iki.
¡Apo! itanan oricha kaxon oinaronki ika iki
mananxawe ani rakatina, benkex ponyanres koshi,
maponbi mai chachia, westiti aex iti mawatibi, jaresbira 
jonin too aka koma ati shinankin.

NATO NETEN TENETIMA MATSI 
IKAINKO JAABO

Antártida akanai riki, kikinbires tenetima matsi
yoikanai. Jainronki jonibo jati atipayamake.
Wetsatianboronki peiya yoinabo, ani yapabo, jokabo, 
ballenabo, jainoax jenemea xakacharobores jain jake. 
Kirikanin merayaa joniboresribironki wetsatianbo jain 
nokotai, jawekeskatikaiki jain jaskara iki ixon jakon akin 
onankasi, ikaxbironki jain westiora baritiakaman jati 
atipayamakanke, kikinbires matsi iketian.

Artica akanainkoresronki jonibo jake.
Jaokeabobiribironki iki eskimales jonibo. Jaaboronki
jake Kanadá, Alaska nasin jainoax Groelandian.
Jainronki jabirake pichika waranka (5,000)
eskimales. Rusia ikaorironki jake westiora waranka
pichika pacha (1,500) eskimales. Kikinbires matsi
teneronki iki eskimales jonibo.

RAREBAON SHINANYA AINBOBO

Soi Same
Isá Mea
Soi Same

Isá Mea

Soi Same

Isá Mea
Soi Same

Isá Mea
Soi Same

¡Jowe ishò!
Jojo. ¿Yoman timaiki mia itai Samè?
Yoman timai riki ea, nokon bake xontako
chitontibobi keyoketian. ¿Jawerin?
Ikama. Soi Menin yapa beketian mia
rabeshoko bexonira ea joke.
¡Eeri!, yapa anishamanbo. Irake.
Yakapariwe. Miapari en paranta xoiti
menibanon.
¡Ikonrake!
Jisè, nato paranta paskeshoko jaya min
nawiti, shepashoko riki.
¡Irake, kabanon!
¡Jojo! ¡Kawè, merataniwe!

RIN, RIN, RIN ¿JAWESHOKORIN?

¿Jawerin tità Neten?
Jewema ipo beten.

¿Jawerin papa Rawà?
Jawema bachi kawa.

¿Jawerin titashokò?
Jawema isashoko.

MINKI ONANA
¿JAWENKI NOCHOBO NIAI?

¡JONIBO, NINKAKANWE!

Nochobora wetsa yoinabokeska taeoma iki.
Jaa nobii pancha sibashaman riki jawen tae,
janra niai. Taxkekinra jawen taenko
bicha jokoain. Ja bichanra jakoankin
nochobo ninomai.

Nato joai sabado netenra Niman
minka akai, xeki wai oroti.
Jatibi joni tee akinmiskasaibora 
ja nete nokon xobonko bokanti 
atipanke. Jarai piti jainoax icha 
xeati. Xobon baneyamakanwe, 
enra mato manai.

OCHITI RAONKIN YOITI 

¡Akin, akin, akin,
ano akin, mari akin!
¡Min taka anon,
min poko anon!

¡Ayamama akin, akin
ano akin, mari akin,
xetekin, chibankin!
Min poko pinon
akin, akin, jo, jo akin.

JASIMAN PISHTANKO NEA
KANÌ

Jasimanronki ani pishta aka iki. Meskò peiya 
yoinabo jainnoax main niai yoinaboribi jain 
bekana iki. Ja pishtanko ika iki mananxawe
tanpora akai, maxobiribikan kina xon akai.

Mananxawenki tanpora neskaakin tima iki: -tson,
tseka, tsekatimarin- akin. Jatian maxokanbiri kina
neskamakin: -tokoro poi retonko, tokoro poi
retonko- akin. Jan ransaiki yoinabo payoresi.
Neakayaki ikonbiresi jawen keenyora iketian ransai
atsaxeati chikokanakibobi chichà ioni, moa paenyora ikax.

Jaskatax, ja atsaxeati banenironki iki nean
poinkiain joxoshaman. Jakopi ramakamanbi nea
non oinai jaskara.

ONANBO RIKI JONIBOKESKARIBI 

Onanbora jake jema akax, jonibokeskaribi. Jaton
jema riki mai chichò. Icha baiya riki ja jema, 
onanbo jan nikanai. Jaton jemankoxonra akanai 
icha teeboribi. Jatiribibaonra orokin bai xabakanai, 
wetsabaon bakebo koiranai. Jatiribibaon jema 
koiranai, wetsabo piti benai boai. Jatikaxbira 
onanbo tekanai.

Jarake sinà onanbo. Jabo riki reteananaibobiribi.
Jatiribibo jaton yonotiabo. Jaskaribira jake onanbo
wetsa yoinabo koiranai. Onanbaonribira wai orokin
xabai, jainoa jaton piti biti.

El 22 de julio de 2002, los representantes de las or-

ganizaciones políticas, religiosas, del Gobierno y de 

la sociedad civil firmaron el compromiso de trabajar, 

todos, para conseguir el bienestar y desarrollo del 

país. Este compromiso es el Acuerdo Nacional. 

El Acuerdo persigue cuatro objetivos funda- men-

tales. Para alcanzarlos, todos los peruanos de 

buena voluntad tenemos, desde el lugar que ocu-

pemos o el rol que desempeñemos, el deber y la 

responsabilidad de decidir, ejecutar, vigilar o de-

fender los compromisos asumidos. Estos son tan 

importantes que serán respetados como políticas 

permanentes para el futuro. 

Por esta razón, como niños, niñas, adolescentes 

o adultos, ya sea como estudiantes o trabajado-

res, debemos promover y fortalecer acciones que 

garanticen el cumplimiento de esos cuatro objeti-

vos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad en 

la que los derechos son respetados y los ciuda-

danos viven seguros y expresan con libertad sus 

opiniones a partir del diálogo abierto y enriquece-

dor; decidiendo lo mejor para el país.

2. Equidad y Justicia Social
Para poder construir nuestra democracia, es ne-

cesario que cada una de las personas que con-

formamos esta sociedad, nos sintamos parte de 

ella. Con este fin, el Acuerdo promoverá el acce-

so a las oportunidades económicas, sociales, cul-

turales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo se com-

promete a fomentar el espíritu de competi-

tividad en las empresas, es decir, mejorar la 

calidad de los productos y servicios, asegurar 

el acceso a la formalización de las pequeñas 

empresas y sumar esfuerzos para fomentar la 

colocación de nuestros productos en los mer-

cados internacionales.

4. Estado Eficiente, Transparente y Descen-
tralizado
Es de vital importancia que el Estado cumpla con 

sus obligaciones de manera eficiente y transpa-

rente para ponerse al servicio de todos los pe-

ruanos. El Acuerdo se compromete a modernizar 

la administración pública, desarrollar instrumen-

tos que eliminen la corrupción o     el uso indebi-

do del poder. Asimismo, descentralizar el poder 

y la economía para asegurar que el Estado sirva 

a todos los peruanos sin excepción. Mediante el 

Acuerdo Nacional nos comprometemos a desa-

rrollar maneras de controlar el cumplimiento de 

estas políticas de Estado, a brindar apoyo y di-

fundir constantemente sus acciones a la socie-

dad en general.

